Bwrdd Rheoli Partneriaeth Adfywio Economaidd Ceredigion
Ceredigion Economic Regeneration Partnership Management Board

COFNODION Y 65AIN CYFARFOD A GYNHALIWYD YN YSTAFELL AERON, PENMORFA 

Dydd Gwener Ebrill 28ain 10.30am –12.25pm 

Presennol: Roy Evans (Cadeirydd), Rod Pritchard, Louise Amery, Teleri Morgan, Geraint Evans.
Bob yn ail: Allan Lewis, Ian Roffe.
WEFO: 
Y Prif Gorff:  Mike Shaw, Alison Kinsey, Gareth Rowlands.
Ymgynghorwyr: Ann Rybij.
Datganiadau buddiannau.
Dim.

1. Ymddiheuriadau
Peter James, Siân Johnston, Bob Jacques, Hazel Lloyd, David Thomas, Sharon James, Sarah Berry, Sarah Dykes, Ray Quant.

2. Cofnodion y cyfarfod a gynhaliwyd ar 31ain Mawrth 2006
Cytunodd y BRhP ar gofnodion y cyfarfod blaenorol.


3. Materion yn codi
Eitem 4, Cofnodion cyfarfod Gweithgor Twristiaeth Ceredigion, (CerTWG) 19/01/06
Cyflwynodd y Prif Gorff grynodeb o benderfyniadau’r cyfarfod diwethaf a gynhaliwyd ar 6ed Ebrill 2006. Roedd tîm bychan wedi’i sefydlu er mwyn datblygu dulliau o gyfnewid syniadau am dwristiaeth yng Ngheredigion.  Nododd y BRhP fod gan CerTWG gysylltiadau cryf â’r BRhP trwy Dee Reynolds a chynrychiolwyr y Cyngor Sir.  

Eitem 10, U.F.A. 
Diolchodd Rod Pritchard i’r Prif Gorff am anfon at bob aelod neges a oedd wedi’i derbyn gan Gyllid y Wlad yn ymwneud â ‘Newidiadau i Wasanaethau’. Roedd wedi mynegi pryder mawr ynghylch y crebachu parhaus ar wasanaethau lleol fel hyn, a chau pob swyddfa’r Adran Gwaith a Phensiynau yng Ngheredigion. Felly, roedd ef, a Siambr Ceredigion, yn cefnogi’r ymgyrch, a arweinir gan Ffederasiwn Cenedlaethol y Postfeistri, yn erbyn diddymu cyfleuster y ‘Cyfrif Cerdyn’, ac anogodd yr aelodau i lofnodi deiseb y Ffederasiwn.  Bydd y newid hwn yn golygu na fydd rhai swyddfeydd post gwledig yn hyfyw.   

4. Materion Strategol
i. Ymateb y BrhP i Ddrafft y Fframwaith Cyfeirio Strategol Cenedlaethol ar gyfer Cronfeydd Strwythurol Ewropeaidd. Cyflwynodd y Prif Gorff ddrafft o ymateb a baratowyd gan y grŵp ad hoc, a oedd yn ymgorffori sylwadau gan aelodau’r grŵp ad hoc nad oedd yn gallu bod yn bresennol. Diolchodd y Prif Gorff i Antur Teifi am eu cymorth wrth baratoi’r adroddiad. 
Cytunodd y BRhP fod y Prif Gorff yn anfon yr ymateb at yr Adran Fasnach a Diwydiant. 
ii. Polisi Morwrol a Gwaith
Roedd y Prif Gorff wedi cylchredeg nodyn o’r cyfarfod, a gynhaliwyd yn Llangefni ar 21/03/06, a oedd wedi’i baratoi gan Rachael Langlands-Brown, Swyddog y Wasg, Swyddfa’r Comisiwn Ewropeaidd yng Nghymru.
Nododd y BRhP yr adroddiad.
 
iii. Ymgynghoriad Cymdeithas Llywodraeth Leol Cymru ar ddyfodol Interreg IIIC. 
Nododd y BRhP yr adroddiad.


5. Strategaeth Gymunedol 2020, y Thema ‘Llwyddiannus yn Economaidd’
Derbyniwyd Gohebiaeth
i. Grŵp Integreiddio Partneriaeth 2007–13 Rhaglen Cronfeydd Strwythurol
Roedd y prif gorff wedi derbyn e-bost a profforma a oedd wedi’u cylchredeg i bob Grŵp Thematig gan  ysgrifenyddiaeth Strategaeth 2020. Cytunodd y BRhP i anfon y profforma hwn, ynghyd â chrynodeb o’r mathau o brosiectau a allai fod yn gymwys, at bob aelod. Gofynnwyd i’r aelodau gwblhau’r rhain cyn y cyfarfod nesaf.     .

6. Amcan 1 yng Ngheredigion 
a. Adborth o’r Cyfarfodydd a fynychwyd
i. 25ain Ebrill 2006, Partneriaethau Isranbarthol y De Orllewin, Coleg y Drindod, Caerfyrddin. Gan ei fod yn trafod llawer o gynnwys a chefndir Drafft y Fframwaith Cyfeirio Strategol Cenedlaethol ar gyfer Cronfeydd Strwythurol Ewropeaidd 2007-13, dangosodd y Prif Gorff y cyflwyniad, a wnaethpwyd gan Damien O’Brien, WEFO yn y cyfarfod hwn, i’r aelodau.  
Cytunodd y BRhP i e-bostio’r cyflwyniad llawn at bob aelod. Y dull arfaethedig yw sianelu’i gyllid trwy fframweithiau strategol. Byddai’r strategaethau a’r fframweithiau hyn yn rhedeg am gyfnodau hwy, ac yn atgyfnerthu mannau gwannach y rhaglen bresennol, fel strategaethau gadael a monitro. Credai’r BRhP bod diffyg eglurder o hyd ynghylch prosiect sydd fod cychwyn ymhen 6 mis, ac mae’n ymddangos y bydd proses a fydd yn fwy ‘o’r brig i lawr’ yn arwain at golli brwdfrydedd a chefnogaeth leol. Mae grŵp swyddogion y Cynllun Gofodol Cymru presennol wedi sefydlu is-grŵp i ystyried fframweithiau strategol ôl-2006 - mae’r grŵp hwn wedi cyfarfod unwaith, ac mae ganddo gyfarfod arall ganol Mai. Mae hyn yn dangos bod ‘na gydweithredu ar y lefel rhanbarthol sy’n hybu prosiectau rhanbarthol. Nododd y BRhP y bydd prosiectau math P5 yn cael eu cynnwys yn y Rhaglen Datblygu Gwledig.  

ii. 26ain Ebrill, Cynllun Gofodol Cymru, Prosiect Grŵp Llywio, Y Drenewydd
Adroddodd  y Prif Gorff am gyfarfod a gynhaliwyd i drafod datblygu Dogfen Cychwyn Prosiect ar gyfer astudio’r defnydd o’r gwariant, yng Ngogledd Orllewin a Chanolbarth Cymru, ar wyddorau’r ddaear, y môr, yr amgylchedd a’r tir, a allai gefnogi cyfleoedd ar gyfer creu swyddi o safon, ac enw da Cymru am arwain ym maes yr amgylchedd
Nododd y BRhP yr adroddiad.

iii. 6ed Ebrill 2006, ymweliad Andrew Davies AC, ag Aberteifi
Cyflwynwyd copi o adroddiad terfynol Cynllun Adfywio Aberteifi a De Ceredigion i Andrew Davies. Mae hwn yn tynnu sylw at y dull ‘Tîm Cymru’ llwyddiannus a fabwysiadwyd gan y partneriaid wrth iddynt fynd i’r afael ag effeithiau colli nifer sylweddol o swyddi yn yr ardal, a chynyddu potensial yr ardal.   
Gwnaeth y Cadeirydd y sylw bod y diwrnod wedi bod yn un llwyddiannus iawn.     

b. Ystyried ceisiadau newydd
Dim.

c. Ceisiadau am gymorth y BRhP
i. Theatr Byd Bach, Corlan P3M1
Roedd y BRhP wedi cytuno i gefnogi hwn yn y cyfarfod diwethaf.  Fel rhan o’u proses, roedd WEFO wedi cylchredeg gwybodaeth am y prosiect hwn. 

ii. CRED Cyf., Cefnogaeth gan gymheiriaid ar gyfer merched sy’n troseddu P3M1 
Cytunodd y BRhP nad oedd yn gallu gwneud sylw ar y cais hwn am gefnogaeth gan nad oedd yn effeithio llawer ar Geredigion.   

iii. CITB, Hyfforddiant ar gyfer y gymuned adeiladu P3M1
Nododd y BRhP bod dyblygu posibl yn y ddarpariaeth bresennol. Mae darparwyr presennol yng Ngheredigion yn gweithredu polisïau cyfle cyfartal. Cytunodd y BRhP y byddai’r Prif Gorff yn cysylltu â   Choleg Ceredigion a Hyfforddiant Ceredigion Training i ofyn am eu sylwadau. 


iv.  Prifysgol Cymru, Bangor - Tystysgrif Datblygu Proffesiynol mewn Technoleg ar gyfer Rheolwyr Mentrau Bach a Chanolig (SME) P2M4
Nododd yr aelodau ei fod yn ymddangos bod nifer sylweddol o fuddiolwyr yng Ngheredigion a allai ddyblygu cynlluniau lleol.  Nid oedd digon o wybodaeth gan y BRhP i’w galluogi i wneud rhagor o sylwadau. Cytunodd y BRhP i gysylltu â Phrifysgol Cymru Aberystwyth er mwyn gofyn a ydynt yn darparu’r hyfforddiant yng Ngheredigion.  


d. Gohebiaeth Amcan 1 a dderbyniwyd
Yn dilyn ymweliad y Pwyllgor Monitro Rhaglenni i Ganolfan Fwyd Cymru a Pharc Aberporth, adroddodd y Prif Gorff eu bod wedi derbyn llythyr gan WEFO.  Roedd cynrychiolwyr y Comisiwn Ewropeaidd wedi  diolch yn ddiffuant iawn i bawb a fu ynghlwm wrth yr ymweliad, gan nodi bod y prosiectau, a oedd, yn eu tyb nhw, yn enghreifftiau gwych o arfer da, wedi gwneud argraff fawr arnynt. 
Nododd y BRhP y llythyr.

7. Gweithredu dros Gymunedau Gwledig (RCA)
Adroddiad Chwarterol y GGG
Disgwylir yr adroddiad nesaf ym Mehefin.


8. Gohebiaeth arall a dderbyniwyd
Dim.

9. Unrhyw Faterion Eraill
Adroddodd cynrychiolydd Siambr Ceredigion Chamber Cyf. iddynt drafod yn ddiweddar sylwadau ynghylch Amcan 1 a wnaethpwyd yn y Wasg ar 13/04/06.  Mae aelodau Siambr Ceredigion yn cefnogi gwaith y BRhP, ond maent yn gofyn am eglurhad o’r sylwadau, ac am fethiant ymddangosiadol Arweinydd y Cyngor i gefnogi’r Rhaglen Amcan 1. Atebodd cynrychiolydd y Cyngor drwy ddweud ei fod yn ymwybodol bod y Cabinet yn gefnogol iawn i waith y BRhP.  Derbynnir a darllenir cofnodion y BRhP bob mis, ac mae’r aelodau’n hollol gyfarwydd â gwaith y Bartneriaeth. Barn unigolyn, nid y Cyngor na’r Cabinet, yw’r sylwadau yn y Wasg.  
Cytunodd y BRhP i roi cyflwyniad i Siambr Ceredigion Chamber Cyf. ar ddyddiad sy’n gyfleus i’r ddwy ochr.  Cytunodd cynrychiolydd Siambr Ceredigion i ofyn i’w haelodau a fyddent am dderbyn hyn. 

Nododd cynrychiolydd One Voice Wales bod y sefydliad hwnnw’n gefnogol iawn i waith y Bartneriaeth ac i Amcan 1 yng Ngheredigion, Gorllewin Cymru a’r Cymoedd. 

Cyfarfodydd nesaf y Bwrdd:

26/05/06 Ystafell Aeron, Penmorfa, 10.30

30/06/06 Waunifor, Maesycrugiau, Llandysul, 10.30

Tudalen 3 o 3

